
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কৌতুকাবহ ভ্রম।
১১


তুমি মুদ্রাদি কোথায় রাখিয়া আসিলে বল। দাস এ প্রশ্নে মনোযোগ না করিয়া আপনার কথাই পুনর্ব্বার কহিল। পরে তিনি জিজ্ঞাসা করিলেন ওহে কর্ত্রী কে? ইহাতে সে উত্তর করিল কেন আপনকার ভার্য্যা। সে সময় কনিষ্ঠ আন্তিফোলসের পরিণয় হয় নাই সুতরাং তাহার বনিতা কোথায়, অতএব কৌতুকি দাসের অসময়ে পরিহাসামোদ বিবেচনা করিয়া কোপাবেশে বলিলেন দ্রুমিও তোমার সঙ্গে কখন২ রহস্যালাপ করিয়া থাকি বুঝি সেই আস্পর্দ্ধায় তুমি ধৃষ্ট হইয়া অসময়েও আমার সহিত কৌতুক করিতেছ, দেখ এখন আমি পরিহাসে রসিক নহি, আমার দ্রব্যসামগ্রী ও অর্থ কোথায় রাখিয়া আইলে শীঘ্র বল। এ আমাদের দেশ ভূমি নহে, তুমি ও আমি দুই জনেই বিদেশী, এখানে কোন ব্যক্তির করে টাকাকড়ী নিক্ষেপ করিতে তোমার সাহস হইল? আগত দাস তাহাকে আপনার প্রভুই জ্ঞান করিয়াছিল, সে, তুমি ও আমি দুই জনেই বিদেশী, এই কথা শুনিয়া মনে করিল প্রভু আমার সহিত পরিহাস করিতেছেন, অতএব সহাস্য বদনে নিবেদন করিল মহাশয় অনুগ্রহ করিয়া গৃহে আগমন করুন, ভোজন করিতে এরূপ রহস্য করিলে ভাল হয়, কর্ত্রী ভোজনের সমগ্র আয়োজন করিয়া স্বীয় সহোদরার সহিত আপনকার অপেক্ষা করিতেছেন, আপনাকে ডাকিয়া দিতে আমাকে পাঠাইলেন, টাকা কড়ীর কথা আমি কি জানি। আন্তিফোলস্ ভৃত্যের এরূপ বাক্য বারম্বার শ্রবণে যথার্থ পরিহাস জ্ঞানে তাহার ধৃষ্টতা বিবেচনা করত সাতিশয় ক্রোধান্বিত হইলেন, এবং কোপাবেগ সম্বরণে অসামর্থ্য হেতুক করস্থিত যষ্টিদ্বারা তাহাকে প্রহার করিলেন। ভৃত্য প্রহার প্রাপ্ত হইবা মাত্র বেগে গৃহে গমন করিয়া বিষণ্ণবদনে কর্ত্রী সমক্ষে আবেদন করিল স্বামী আহারার্থ আপনকার নিকট আগমন করিতে অস্বীকার করিলেন, অধিকন্তু কহিলেন তাঁহার কলত্র কেহ নাই।

 জ্যেষ্ঠ আন্তিফোলসের বনিতা আমার কলত্র কেহই নাই এই নিদারুণ বচন আপনার পতির মুখ হইতে বিনির্গত হই-

		 এই পাতা শেষ সম্পাদিত হয়েছে ০৬:২৫টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

